
Azərbaycan Respublikası 

Rabitə və İnformasiya Texnologiyaları Nazirliyinin  

2012-ci il ____ tarixli ___ nömrəli qərarı ilə təsdiq edilmişdir 

 İnternet xidmətlərinə qoşulma üçün müraciətin və sənədlərin qəbulu üzrə
 inzibati reqlament
1. Ümumi müddəalar

1.1. Elektron xidmətin adı: İnternet xidmətlərinə qoşulma.
1.2. Elektron xidmətin məzmunu: Bu xidmət Rabitə və İnformasiya Texnologiyaları Nazirliyinin Məlumat Hesablama Mərkəzinin (MHM) “AzDataKom” şəbəkəsinin ADSL internet xidmətlərinə qoşulmaq üçün müraciətin və tələb olunan sənədlərin elektron formada qəbul edilməsindən və nəticəsi barədə istifadəçiyə məlumat verilməsindən ibarətdir.

1.3. Elektron xidmətin göstərilməsinin hüquqi əsası:
· “Telekommunikasiya haqqında” Azərbaycan Respublikası Qanununun 29-cu maddəsi; 

· “Telekommunikasiya haqqında Azərbaycan Respublikası Qanununun tətbiq edilməsi barədə” Azərbaycan Respublikası Prezidentinin 2005-ci il 9 avqust tarixli 277 nömrəli Fərmanı;
· Azərbaycan Respublikası Rabitə Nazirliyinin 26.02.2000-ci il tarixli 46 nömrəli əmri ilə təsdiq edilmiş və Azərbaycan Respublikasının Ədliyyə Nazirliyində qeydiyyata alınmış (598 N-li şəhadətnamə) “İnternet rabitəsindən istifadə Qaydaları”nın 2 hissəsi;
· “Dövlət orqanlarının elektron xidmətlər göstərməsinin təşkili sahəsində bəzi tədbirlər haqqında” Azərbaycan Respublikası Prezidentinin 2011-ci il 23 may tarixli 429 nömrəli Fərmanının 2-ci hissəsi;

· Azərbaycan Respublikası Nazirlər Kabinetinin  24 noyabr 2011-ci il tarixli 191 nömrəli qərarı ilə təsdiq edilmiş “Mərkəzi icra hakimiyyəti orqanları tərəfindən konkret sahələr üzrə elektron xidmətlər göstərilməsi Qaydaları” və “Elektron xidmət növlərinin Siyahısı”nın 15.8-ci bəndi;
· Rabitə və İnformasiya Texnologiyaları Nazirliyinin  Məlumat Hesablama Mərkəzi (MHM), “Bakı Telefon Rabitəsi” İstehsalat Birliyi (BTRİB), “Aztelekom” İstehsalat Birliyi, “Komtec” MMC və “GoldenPay” şirkəti arasında imzalanmış hüquqi müqavilələr;
1.4. Elektron xidməti göstərən dövlət qurumunun adı: Rabitə və İnformasiya Texnologiyaları Nazirliyinin Məlumat Hesablama Mərkəzi (MHM).
1.5. Elektron xidmətin digər icraçıları: yoxdur.  
1.6. Elektron xidmətin avtomatlaşdırılma səviyyəsi: Tam. 
1.7. Elektron xidmətin icra müddəti: Xidmətə qoşulmaq üçün nəzərdə tutulan ödəniş həyata keçirildikdən sonra xidmət 3 iş günü ərzində icra edilir.
1.8. Elektron xidmətin göstərilməsinin nəticəsi: İstifadəçi ADSL internet  xidmətlərinə qoşulur.  

2. Elektron xidmətin göstərilməsinin həyata keçirilməsi

2.1. Elektron xidmətin növü:  İnteraktiv.
2.2. Elektron xidmət üzrə ödəniş:  Ödənişli. 
2.2.1. Ödənişin məbləği və ödəniş müddəti:
ADSL internet xidmətlərinə qoşulmaya görə nəzərdə tutulan ödənişlər MHM-in 30.09.2011-ci il tarixli 71 nömrəli əmri ilə təsdiq edilmiş tariflərə (Əlavə 1) əsasən müəyyənləşdirilmişdir.
Ödəmə üsulu:  İnternet-ödəmə, “paypoint” terminalları, poçt şöbələri və telefon (telekommunikasiya) qovşaqlarında (nağd yolla).

Ödəniş müddəti: 2 gün ərzində. 

Göstərilən müddət ərzində ödəniş aparılmazsa sifariş avtomatik olaraq ləğv olunur.
2.3. Elektron xidmətin istifadəçiləri: Əhali.  
2.4. Elektron xidmətin təqdim olunma yeri:
· www.e-gov.az
· www.mincom.gov.az/eservices/index.php      

· www.rabita.az  

2.5. Elektron xidmət barədə məlumatlandırma:

· http://www.e-gov.az
· http://www.mincom.gov.az 

· http://www.rabita.az  

· e-mail: mincom@mincom.gov.az, office@rabita.az 

· telefonlar:  MHM: 157, (012) 565-18-07, (012) 498-80-44, (012) 598-41-00. 

2.6. Elektron xidmətin göstərilməsi üçün tələb olunan sənədlər və onların təqdim olunma forması:  
Şəxsiyyət vəsiqəsi - Pin kodu müraciət formasına daxil edilir. 
3. Elektron xidmətin göstərilməsi üçün inzibati prosedurlar

3.1. İnformativ növlü elektron xidmətlər istifadəçilər üçün daim açıqdır və müraciət edilməsi hər hansı qaydada məhdudlaşdırıla bilməz.

3.2. İnteraktiv xidmətlər üçün sorğu:

3.2.1. Sorğunun formalaşdırılması: İstifadəçi inzibati reqlamentin 2.4-cü bəndində göstərilən  İnternet ünvanlara daxil olaraq müəyyənləşdirilmiş avtorizasiya prosesini keçdikdən sonra öz telefon nömrəsini seçir. 
3.2.2. Sorğunun qəbulu: Sorğu inzibati reqlamentin 2.4-cü bəndində göstərilən İnternet ünvanlara daxil olduğu tarixdə qeydə alınır və sifariş formalaşdırılır. 
3.3. Elektron xidmətin göstərilməsi və ya imtina edilməsi:
3.3.1. Sorğunun yerinə yetirilməsindən imtina halları: İnternet xidmətlərinə qoşulma üçün texniki imkan olmadıqda və ya istifadəçi tərəfindən xidmətə qoşulmaya görə nəzərdə tutulan ödəniş inzibati reqlamentin 2.2.1-ci bəndində göstərilən müddətdə həyata keçirilmədikdə, sorğunun yerinə yetirilməsindən imtina edilir və bu barədə istifadəçinin e-poçtuna bildiriş göndərilir.

3.3.2. Sorğunun qəbulu: İnternet xidmətlərinə qoşulma üçün texniki imkan olduqda və istifadəçi tərəfindən xidmətə qoşulmaya görə nəzərdə tutulan ödəniş həyata keçirildikdə sorğu qəbul edilir.
3.4. Sorğunun icrası: 
3.4.1.
Ardıcıl hər bir inzibati əməliyyat, o cümlədən məsul şəxs haqqında məlumat:

1.
Telefon nömrəsini daxil etməklə sorğunun təqdim edilməsi: 

2. İnternetə qoşulma sürətinin seçilməsi: 

3.
Ödənişin həyata keçirilməsi.
Sifarişin qeyd olunan müddətdə icra olunmasına görə Rabitə və İnformasiya Texnologiyaları Nazirliyinin Məlumat Hesablama Mərkəzi məsuliyyət daşıyır.
3.4.2.
Hər bir inzibati əməliyyatın məzmunu, yerinə yetirilmə müddəti və ya maksimal yerinə yetirilmə müddəti:

1.
Telefon nömrəsini daxil etməklə sorğu təqdim edilməsi: İstifadəçinin tələb olunan məlumatları daxil etməsi müddətindən asılıdır.

2. İnternetə qoşulma sürətinin seçilməsi: İstifadəçinin tələb olunan məlumatları daxil etməsi müddətindən asılıdır.

3.
Ödənişin həyata keçirilməsi: İstifadəçinin tələb olunan məlumatları daxil etməsindən və bunun informasiya sistemində emalı müddətindən asılıdır. 

3.4.3. İnzibati əməliyyatda iştirak edən digər dövlət orqanları haqqında məlumat: Yoxdur.
3.4.4. Hər bir inzibati prosedurun nəticəsi:

İstifadəçi lazım olan sürəti seçdikdən sonra ekranda xüsusi bildiriş səhifəsi açılır və istifadəçiyə xidmət ilə bağlı sifarişi başa çatdırmaq üçün lazımi məlumatlar verilir.
3.5. Elektron xidmətin yerinə yetirilməsinə nəzarət: Elektron xidmətin yerinə yetirilməsinə nəzarəti Rabitə və İnformasiya Texnologiyaları Nazirliyinin Məlumat Hesablama Mərkəzi həyata keçirir.
3.5.1.
Nəzarətin forması: Daxil olan müraciətlərin vaxtında icra olunmasına nəzarət məqsədilə avtomatlaşdırılmış rejimdə müraciətlərin mütəmadi monitorinqi aparılır.
3.5.2.
Nəzarətin qaydası: Vaxtında icra olunmayan müraciətlər avtomatik olaraq “xüsusi rejimdə” göstərilir və həmin rejimə düşmüş müraciətlər sistemin fəaliyytinə məsul şəxslər tərəfindən mütəmadi izlənilir.

3.6. Elektron xidmətin göstərilməsi üzrə mübahisələr: 

3.6.1. istifadəçinin şikayət etmək hüququ haqqında məlumat: İstifadəçi göstərilən elektron xidmətlə bağlı onu razı salmayan istənilən məsələ barədə inzibati qaydada vəya  məhkəməyə şikayət edə bilər. 
3.6.2. şikayətin əsaslandırılması və baxılması üçün lazım olan informasiya: Şikayət istifadəçinin özü tərəfindən əsaslandırılmalıdır. Kağız üzərində şikayət Rabitə və İnformasiya Texnologiyaları Nazirliyinin poçt ünvanına, elektron şikayət isə inzibati reqlamentin 2.5-ci bəndində göstərilən e-poçt ünvanlarına göndərilir. Şikayət ərizəsi “İnzibati icraat haqqında” Azərbaycan Respublikası Qanununun   74-cü maddəsinə uyğun olmalıdır. 
3.6.3. şikayətin baxılma müddəti: Şikayətə 15 gün ərzində baxılır. Əlavə öyrənilməsi və yoxlanılması tələb edilən şikayətlərə isə 1 ay müddətində baxılır.

Əlavə 1
“AzDataKom” şəbəkəsi vasitəsilə ADSL qoşulmalar üzrə
TARİFLƏR

            Regionlar üzrə:



             Bakı üzrə:

	Sürət

(Kbit/s)
	Qoşulma

haqqı
	Aylıq abunə

AZN

	2048
	-
	20.00

	3072
	-
	25.00

	4096
	-
	30.00

	5120
	-
	40.00

	6144
	-
	60.00

	8192
	-
	80.00

	10240
	-
	95.00


	Sürət

(Kbit/s)
	Qoşulma

haqqı
	Aylıq abunə

AZN

	2048
	5.00
	20.00

	3072
	5.00
	30.00

	4096
	5.00
	40.00

	5120
	5.00
	50.00

	6144
	5.00
	60.00

	8192
	5.00
	80.00

	10240
	5.00
	95.00



